
RHAGOLWG
Gellir dod o hyd i ddogfennau ategol perthnasol dan "Busnes y 
Cynulliad" "Dogfennau a Osodwyd" sydd, fel arfer, yn cael eu gosod ar y 
wefan 3 diwrnod gwaith cyn y cyfarfod llawn perthnasol. 
[Hysbyswyd gan y Trefnydd mewn datganiad i'r cynulliad Dydd Mawrth 

23 Ionawr 2007]
 
Penderfyniadau
 
Yn dilyn cyfarfod y Pwyllgor Busnes a gynhaliwyd ar 23 Ionawr  2007 
penderfynodd y Dirprwy Lywydd, yn unol â Rheol Sefydlog 24.6
 nad  oes angen cyfeirio’r ddeddfwriaeth ganlynol i’w hystyried 
ymhellach gan bwyllgor pwnc:

 
 

•        Rheoliadau Cyfrifon ac Archwilio (Cymru) (Diwygio) 2007 
 

•        Gorchymyn y Pwyllgor Cyflogau Amaethyddol (Cymru) 2007
 

•        Gorchymyn Deddf Tai 2004 (Cychwyn Rhif 4) (Cymru) 2007
 

•        Rheoliadau Awdurdodau Lleol (Trefniadau Amgen) (Cymru) 
2007

 
•        Rheoliadau Awdurdodau Lleol (Trefniadau Gweithrediaeth) 
(Swyddogaethau a Chyfrifoldebau) (Cymru) 2007  

 

•        Gorchymyn Cynulliad Cenedlaethol Cymru (Dyddiad Cyfarfod 
Cyntaf y Cynulliad sydd wedi ei Gyfansoddi yn ôl Deddf 
Llywodraeth Cymru 2006) 2007

 

•        Rheoliadau Lleoli Plant (Cymru) 2007



 
•        Rheoliadau Adolygu Achosion Plant (Cymru) 2007 

 
•        Rheoliadau Cartrefi Plant (Cymru) (Diwygiadau Amrywiol) 2007

 
 

•        Rheoliadau Byrddau Iechyd Lleol (Swyddogaethau) (Cymru) 
(Diwygio) 2007
 

•        Rheoliadau Hylendid Bwyd (Cymru) (Diwygio) 2007
 
 

 
 
 
 

Y Datganiad Busnes Drafft
 
 
Dydd Mawrth 30 Ionawr a dydd Ian 1 Chwefror 2007
 
Dydd Mawrth 6 Chwefror a dydd Mercher 7 Chwefror 2007
 
Dydd Mawrth 13 Chwefror a dydd Mercher 14 Chwefror 2007
 
 
 
Dydd Mawrth 30 Ionawr 2007 
 

•        Cwestiynau i Brif Weinidog Cymru (45 munud) 

•        Y Datganiad Busnes (10 munud)

•        Cynnig i gymeradwyo Cynllun Credydau Treth (Cymeradwyo 
Darparwyr Gofal Plant) (Cymru) 2007 (10 munud) 

 



Mae adrannau 12(5) a (6)(c) o Ddeddf Credydau Treth 2002 yn 
darparu i'r Cynulliad wneud cynllun ar gyfer cymeradwyo darparwyr 
gofal plant yng Nghymru. Bydd rhieni sy'n cyflogi gwarchodwr plant o 
dan delerau'r cynllun yn eu cartrefi eu hunain  yn gymwys i wneud 
cais am yr elfen gofal plant o'r Credyd Treth Gwaith ac am gymorth 
ariannol tebyg, gan gynnwys esemptio cymorth/talebau cyflogwyr 
rhag treth a Chyfraniadau Yswiriant Gwladol. O dan delerau'r cynllun 
arfaethedig, bydd hawl gan rieni i weld gwybodaeth ynghylch a yw 
unigolion yn addas ai peidio (yn benodol drwy'r cynigion mewn 
perthynas â gwiriadau manylach y Swyddfa Cofnodion Troseddol a 
lefelau gofynnol o gymwysterau).

•        Cynnig i gymeradwyo Rheoliadau Rheolaethau Swyddogol 
(Anifeiliaid, Bwyd Anifeiliaid a Bwyd) (Cymru) 2007 (10 munud)  

 
Mae'r Rheoliadau hyn yn pennu sut y mae'r darpariaethau ynghylch 
elfennau iechyd a lles anifeiliaid, a rhai o'r elfennau penodol 
ynghylch bwyd a bwyd anifeiliaid sydd i'w gweld yn Rheoliad 
Ewropeaidd 882/2004 yn gymwys. Maent hefyd yn dynodi ac yn 
darparu pwerau cyfreithiol i'r awdurdodau cymwys (h.y. naill ai 
Cynulliad Cenedlaethol Cymru neu'r awdurdodau lleol) yng Nghymru 
sy'n gyfrifol am drefnu ac ymgymryd â rheolaethau gorfodi, a hynny 
er mwyn iddynt fedru monitro gweithgarwch gorfodi cenedlaethol. 

 
Y nod yw sicrhau bod y rheolaethau hyn yn fwy cyson ac yn fwy effeithiol, gan 
wella safonau ym maes iechyd a lles anifeiliaid, a gwella diogelwch ac ansawdd 
bwyd, ar yr un pryd.

 

•        Cynnig i gymeradwyo Cyfarwyddiadau Gwasanaethau 
Deintyddol Byrddau Iechyd Lleol 2007 o dan Reol Sefydlog 29 (10 
munud) 

Mae'r Cyfarwyddiadau hyn yn pennu'r gweithdrefnau y mae'n ofynnol 
i'r Byrddau Iechyd Lleol eu dilyn os ydynt yn darparu gwasanaethau 
deintyddol gofal sylfaenol yn uniongyrchol, a hynny er mwyn sicrhau 
bod y Byrddau Iechyd Lleol yn defnyddio fframwaith cyffredin a 
chyson. 



 

•        Cynnig i ddirprwyo swyddogaethau o dan Ddeddf Iechyd 2006 a 
Deddf y Gwasanaeth Iechyd Gwladol 1977 i Brif Weinidog Cymru 
(10 munud)

 
Cynnig i drafod y ddwy eitem a ganlyn gyda'i gilydd, ond gan gynnal 
pleidlais ar wahân (10 munud) 
 

•        Cynnig i gymeradwyo Gorchymyn Deddf Iechyd 2006 (Cychwyn 
Rhif 1 a Darpariaethau Trosiannol) (Cymru) 2007  

Bydd y Gorchymyn hwn yn cychwyn darpariaethau yn Neddf 
Iechyd 2006, i'r graddau nad ydynt eisoes mewn grym, sy'n 
berthnasol i:
 

●     fangreoedd, mannau a cherbydau di-fwg;
 

●     swyddogaethau gwrth-dwyll mewn perthynas â'r gwasanaeth 
iechyd yng Nghymru; a'r
 

●     darpariaethau o ran cyfrifon ac archwilio mewn perthynas â chyrff 
y GIG yng Nghymru. 

 
•        Cynnig i gymeradwyo Rheoliadau Mangreoedd Etc. Di-Fwg 
(Cymru) 2007 

Mae'r Rheoliadau hyn yn darparu ar gyfer gwahardd ysmygu mewn 
mangreoedd a cherbydau penodol yng Nghymru trwy bwerau a 
neilltuwyd yn Neddf Iechyd 2006. 

 
 

•        Cynnig i gymeradwyo Rheoliadau'r Gwasanaeth Iechyd Gwladol 
(Diwygiadau Amrywiol ynghylch Nyrsys sy'n Rhagnodi'n Annibynnol, 
Rhagnodwyr Atodol, Nyrsys-ragnodwyr Annibynnol a Fferyllwyr-ragnodwyr 
Annibynnol) (Cymru) 2007 (10 munud)

Bydd y Rheoliadau hyn yn sicrhau y bydd Nyrsys-ragnodwyr 
Annibynnol a Fferyllwyr-ragnodwyr Annibynnol sydd wedi'u cymhwyso 
a'u cofrestru yn gallu rhagnodi unwaith y byddant wedi cwblhau eu 



hyfforddiant. Bydd y Rheoliadau hyn hefyd yn darparu bod 
rhagnodwyr eraill, nad ydynt yn rhai meddygol, yn gallu rhagnodi.
 
 
 
 
•        Cynnig i gymeradwyo Rheoliadau Asesu Effeithiau 
Amgylcheddol (Tir Heb Ei Drin Ac Ardaloedd Lled-Naturiol) 
(Cymru) (Diwygio) 2007 (10 munud)
Mae'r Rheoliadau hyn yn trosi Cyfarwyddeb Cyfranogiad y Cyhoedd 
(Cyfarwyddeb 2003/35/EC), sy'n darparu ar gyfer cyfranogiad y 
cyhoedd yn y broses Asesu Effeithiau Amgylcheddol, i ddeddfwriaeth 
ddomestig yng Nghymru. Maent hefyd yn diwygio Rheoliadau Asesu 
Effeithiau Amgylcheddol (Tir heb ei Drin ac Ardaloedd Lled-naturiol) 
(Cymru) (Diwygio) 2002.

 
 

•        Cynnig i adolygu Rheol Sefydlog 18 (un munud)
 
 
Cynnig i drafod y ddwy eitem a ganlyn gyda'i gilydd, ond gan gynnal 
pleidlais ar wahân (10 munud) 
 

•        Cynnig i ddirprwyo swyddogaethau o dan Ddeddf Llywodraeth 
Cymru 2006 i Bwyllgor y T  

 
•        Cynnig i ddirprwyo swyddogaethau o dan Ddeddf Llywodraeth 
Cymru 2006 i Brif Weinidog Cymru   

 

•        Dadl wedi'i henwebu gan Blaid Geidwadol Cymru (45 munud)

•        Dadl am brosiect craffu y Pwyllgor Llywodraeth Leol a 
Gwasanaethau Cyhoeddus : "Trefniadau Etholiadol yng 
Nghymru" (60 munud) 

 
 



 
 
Dydd Iau 1 Chwefror 2007 
 
 

•        Cwestiynau i Edwina Hart, y Gweinidog dros Gyfiawnder 
Cymdeithasol ac Adfywio (30 munud)

 

•        Cwestiynau i Andrew Davies, y Gweinidog dros Fenter, Arloesi 
a Rhwydweithiau (30 munud) 

 

•        Cwestiynau i Jane Hutt, y Trefnydd, yn unol â Rheol Sefydlog 
6.28, ac fel y pennir yn y rhestr o gyfrifoldebau'r Gweinidogion 
(30 munud)

 

 
•        Y ddadl fer (30 munud)

Dydd Mawrth 6 Chwefror 2007
 

•        Cwestiynau i Brif Weinidog Cymru (45 munud)  

•        Y Datganiad Busnes (10 munud)

•        Cynnig i gymeradwyo o dan Reol Sefydlog 24.25 (1 munud) 
 

Ø       Rheoliadau Comisiynydd Plant Cymru (Diwygio) 2007 
Mae'r Rheoliadau hyn yn diwygio Rheoliadau Comisiynydd Plant 
Cymru 2001 ac yn ychwanegu rheoliad newydd atynt sy'n darparu 
ar gyfer gwneud adroddiadau ar y cyd â'r Comisiynydd newydd ar 
gyfer Pobl H•n yng Nghymru pan fo'r naill a'r llall ohonynt yn 
gweithredu mewn perthynas â'r un mater. Mae cymal tebyg yn 
rheoliadau arfaethedig Rheoliadau Comisiynydd Pobl H•n Cymru 
2007. Mae'r Rheoliadau hefyd yn diwygio'r diffiniad o "Brif 
Weinidog Cymru" yn unol â Deddf Llywodraeth Cymru 2006. 



 

•        Cynnig i gymeradwyo Deddf Priffyrdd 1980 (Gorchmynion 
Gatio) (Cymru) 2007 (15 munud) 
Mae'r Rheoliadau hyn yn rhagnodi gweithdrefnau sydd i'w dilyn a 
gofynion sydd i'w bodloni gan yr awdurdodau lleol wrth wneud 
gorchmynion gatio o dan Ddeddf Priffyrdd 1980.  Ar y dyddiad y daw'r 
Rheoliadau i rym, bydd darpariaethau Deddf Cymdogaethau Glân a'r 
Amgylchedd 2005, sy'n mewnosod y darpariaethau newydd am 
orchmynion gatio i Ddeddf Priffyrdd 1980, hefyd yn dod i rym. Mae 
darpariaethau hanfodol Deddf 1980 yn galluogi'r awdurdodau lleol i 
gyfyngu ar hawl tramwy'r cyhoedd dros briffyrdd penodol (drwy 
gyfrwng rhwystr ffisegol lle bo hynny'n briodol) sy'n hwyluso troseddu 
neu ymddygiad gwrthgymdeithasol. Mae'r darpariaethau sy'n cael eu 
mewnosod i Ddeddf 1980 yn atal hawliau dros dro ac yn caniatáu i 
Orchmynion gael eu hamrywio neu eu dirymu pan fo amgylchiadau'n 
newid neu'n gwella.
 

Cynnig i drafod y tair eitem a ganlyn gyda'i gilydd, ond gan gynnal 
pleidlais ar wahân (15 munud) 

 
•        Cynnig i gymeradwyo Gorchymyn Deddf Tai 2004 (Cychwyn 
Rhif 4) (Cymru) 2007

 
Bydd y Gorchymyn hwn yn cychwyn darpariaethau Deddf Tai 2004 
sy'n berthnasol i Gynlluniau Blaendal Tenantiaeth. Dywed Adran 212 
o'r Ddeddf “The appropriate national authority must make 
arrangements for securing that one or more tenancy deposit schemes 
are available for the purpose of safeguarding tenancy deposits paid 
in connection with shorthold tenancies”. Bydd y cynlluniau yn 
cwmpasu Cymru a Lloegr ac yn cynnwys un cynllun gwarchod ac un 
neu ragor o gynlluniau yswiriant. Yn unol ag adran 213 o'r Ddeddf, 
bydd yn ofynnol i landlord sy'n gosod eiddo ar sail tenantiaeth 
fyrddaliad, ac sy’n cymryd blaendal, ddiogelu'r blaendal gyda 
chynllun cymeradwy. Mae Adrannau 214 a 215 yn cynnwys 
darpariaethau ar gyfer achosion llys a chamau i'w cymryd am beidio 
â chydymffurfio.  Bydd y Gorchymyn yn cychwyn y gofyniad uchod i 



wneud trefniadau ar gyfer cynlluniau blaendal tenantiaeth a daw i 
rym ar 6 Ebrill 2007 yn y ddwy wlad.
 
 
•        Cynnig i gymeradwyo Gorchymyn Tai (Blaendal Tenantiaeth) 
(Gwybodaeth Ragnodedig) 2007 o dan Reol Sefydlog 25 rhan 3 
             
Mae’r  Gorchymyn yn rhagnodi’r wybodaeth y bydd yn rhaid ei 
throsglwyddo i’r tenant mewn perthynas â’r cynllun blaendal 
tenantiaeth ynghlwm wrth y blaendal, cydymffurfiaeth y landlord ag 
unrhyw ofynion cychwynnol sy’n ofynnol yn unol â’r cynllun a’r modd 
y rhoddir y darpariaethau sydd yn adrannau 212-215 ac Atodlen 10 o 
Ddeddf Tai 2004 ar waith.

 

•        Cynnig i gymeradwyo Gorchymyn Tai (Blaendal Tenantiaeth) 
(Gwybodaeth Ragnodedig) 2007 o dan Reol Sefydlog rhan 3
 
Mae’r Gorchymyn yn pennu’r gyfradd llog ar gyfer dychwelyd y 
blaendaliadau. Pennwyd y gyfradd yn unol â Chyfradd Sylfaenol Banc 
Lloegr, llai 2.32%. Cyfrifwyd y gyfradd hon ar sail metrics cynigion a 
gyflwynwyd gan ddarparwyr y cynllun.

 
 
Cynnig i drafod y pedair eitem a ganlyn gyda'i gilydd, ond gan gynnal 
pleidlais ar wahân (15 munud) 

•        Cynnig i gymeradwyo Rheoliadau Lleoli Plant (Cymru) 2007
 

Mae'r Rheoliadau hyn yn dirymu ac yn disodli Rheoliadau Trefniadau 
ar gyfer Lleoli Plant (Cyffredinol) 1991, gan gyflwyno Rheoliadau 
newydd ar gyfer Cymru yn unig. Mae'r Rheoliadau hyn yn 
gydgysylltiedig â diwygiadau a wnaed i dair set arall o Reoliadau, 
sef: Rheoliadau Cartrefi Plant (Cymru) (Diwygiadau Amrywiol) 2007, 
Rheoliadau Adolygu Achosion Plant (Cymru) 2007 a Rheoliadau'r 
Byrddau Iechyd Lleol (Swyddogaethau) (Cymru) (Diwygio) 2007 a 
dylid eu hystyried yn becyn i'w gyhoeddi ochr yn ochr â'r canllawiau 



statudol o dan Ddeddf Plant 2004. 
 
Mae'r Rheoliadau yn cryfhau trefniadau'r awdurdodau lleol i leoli 
plant, i roi ystyriaeth arbennig i iechyd y plentyn a'i anghenion 
addysgol ac yn arbennig, unrhyw anghenion o ran iechyd meddwl neu 
o ran anghenion addysgol arbennig. Maent yn ymestyn rôl y Swyddog 
Adolygu Annibynnol gan gyflwyno lefel uwch o archwilio i'r broses 
lleoli ac adolygu. Mae hyn yn cynnwys sicrhau bod Paneli a gafodd eu 
cynnull i ystyried lleoliadau y tu allan i'r ardal yn cydymffurfio â'r 
gofynion statudol, bod hysbysiadau yngln â lleoliadau, trefniadau ar 
gyfer asesiadau iechyd, cofrestru â meddyg teulu a chael cyfle i weld 
deintydd oll wedi digwydd yn unol â'r amserau statudol a bennwyd, 
bod cofnodion iechyd ac addysg y plentyn yn cael eu trosglwyddo pan 
fydd y plentyn yn symud lleoliad a bod unrhyw anghenion iechyd 
meddwl a nodwyd yn cael eu diwallu.

 

•        Cynnig i gymeradwyo Rheoliadau Adolygu Achosion Plant 
(Cymru) 2007 

 
Mae'r Rheoliadau hyn yn dirymu Rheoliadau Achosion Plant 1991, 
mewn perthynas â Chymru, gan gyflwyno Rheoliadau ar gyfer Cymru 
yn unig. Mae'r Rheoliadau hyn yn gydgysylltiedig â thair set arall o 
Reoliadau, sef: Rheoliadau Lleoli Plant (Cymru) 2007, Rheoliadau 
Cartrefi Plant (Cymru) (Diwygiadau Amrywiol) 2007; a Rheoliadau'r 
Byrddau Iechyd Lleol (Swyddogaethau) (Cymru) (Diwygio) 2007. Dylid 
eu hystyried yn becyn i'w gyhoeddi ochr yn ochr â'r canllawiau 
statudol o dan Ddeddf Plant 2004. 
 
Mae newidiadau yn y Rheoliadau yn golygu y bydd lefel newydd o 
archwilio gan y Swyddog Adolygu Annibynnol i sicrhau bod y gofynion 
newydd o dan Reoliadau Lleoli Plant (Cymru) 2007 yn cael eu 
bodloni'n llawn. Mae’r rhain yn cynnwys: sicrhau y cydymffurfir â'r 
gweithdrefnau sy'n ymwneud â lleoliadau'r Panel y tu allan i'r 
awdurdod; bod cyfle i’r plentyn weld deintydd; a lle bo'r plentyn 
mewn cartref i blant, bod y gweithiwr cyswllt a bennwyd gan y 
cartref plant i hyrwyddo iechyd, addysg a lles y plentyn yn rhan o 



adolygiad y plentyn.

 

•        Cynnig i gymeradwyo Rheoliadau Cartrefi Plant (Cymru) 
(Diwygiadau Amrywiol) 2007

 

Mae'r Rheoliadau hyn yn diwygio Rheoliadau Cartrefi Plant (Cymru) 
2002. Mae'r diwygiadau a wnaed i'r Rheoliadau hyn yn gydgysylltiedig 
â diwygiadau a wnaed i dair set arall o Reoliadau, sef: Rheoliadau 
Adolygu Achosion Plant (Cymru) 2007; Rheoliadau Lleoli Plant 
(Cymru) 2007; a Rheoliadau'r Byrddau Iechyd Lleol (Swyddogaethau) 
(Cymru) (Diwygio) 2007 a dylid eu hystyried yn becyn i'w gyhoeddi 
ochr yn ochr â'r canllawiau statudol o dan Ddeddf Plant 2004. 
 
Yn ôl y Rheoliadau hyn mae'n ofynnol i reolwyr a staff cartrefi plant 
gofrestru â Chyngor Gofal Cymru (y Cyngor) ac mae'n ofynnol bod 
ganddynt gymhwyster perthnasol erbyn dyddiad penodol. Yn ogystal, 
rhaid i gartrefi plant gael person penodol (gweithiwr cyswllt) i 
hyrwyddo iechyd, addysg a lles plant ar y cyd â gweithwyr iechyd ac 
addysg proffesiynol. 
 
Mae'r Rheoliadau hefyd yn gwneud darpariaethau i sicrhau bod gan 
gartrefi plant isafswm o staff cymwysedig ac isafswm o staff parhaol 
a hefyd i sicrhau bod plant yn cael y cyfle i weld deintydd. Mae'r 
Rheoliadau hefyd yn gwneud mân gywiriadau i'r prif Reoliadau.

 

•        Cynnig i gymeradwyo'r Rheoliadau Byrddau Iechyd Lleol 
(Swyddogaethau) (Cymru) (Diwygio) 2007
 

Mae'r Rheoliadau hyn yn diwygio Rheoliadau Byrddau Iechyd Lleol 
(Swyddogaethau) (Cymru) (Diwygio) 2003. Mae'r Rheoliadau hyn yn 
gydgysylltiedig â diwygiadau i dair set arall o Reoliadau, sef: 
Rheoliadau Adolygu Achosion Plant (Cymru) 2007; Rheoliadau Lleoli 
Plant (Cymru) 2007; a Rheoliadau Cartrefi Plant (Cymru) (Diwygiadau 
Amrywiol) 2007. Dylid eu hystyried yn becyn i'w gyhoeddi ochr yn 
ochr â'r canllawiau statudol o dan Ddeddf Plant 2004. 



 
Mae'r Rheoliadau hyn yn cynnal cyfrifoldeb y Byrddau Iechyd Lleol i 
ddarparu adnoddau ar gyfer gwasanaethau gofal iechyd eilaidd ar 
gyfer plant sy'n dod o'r ardal ond sydd wedyn yn cael eu lleoli y tu 
allan i'w hardal leol. Mae'r rhain yn cynnwys: plant sy'n derbyn gofal; 
plant sy'n sâl mewn ysbytai annibynnol; a phlant â datganiad 
anghenion addysgol arbennig hyd at 21 oed. Bydd y dyletswyddau 
hyn yn berthnasol i blant sydd wedi'u lleoli yn Lloegr. Mae 
darpariaethau cyffelyb yn cael eu gwneud gan yr Adran Iechyd er 
mwyn ei gwneud hi'n ofynnol i Ymddiriedolaethau Gofal Sylfaenol yn 
Lloegr roi adnoddau ar gyfer darpariaethau iechyd eilaidd ar gyfer 
plant sydd wedi'u lleoli dros y ffin yng Nghymru.

 

•        Motion to approve the UK Government`s GeneraL Guidance to 
the Office of Rail Regulation (10 munud) 

 
 

•        Dadl wedi'i henwebu gan Blaid Cymru (45 munud)
 

•        Dadl am Adroddiad y Pwyllgor Diwylliant, y Gymraeg a 
Chwaraeon : Adolygiad o Bêl-droed (60 munud) 

 
 
 
Dydd Mercher 7 Chwefror 2007
 

•        Cwestiynau Cyllid i Sue Essex, y Gweinidog dros Gyllid, 
Llywodraeth Leol a Gwasanaethau Cyhoeddus (30 munud)

 
•        Cwestiynau i Carwyn Jones, y Gweinidog dros yr Amgylchedd, 
Cynllunio a Chefn Gwlad (30 munud) 

 
•        Cynnig i gymeradwyo Adroddiad Cyllid Llywodraeth Leol (yr 
Heddlu) 2007-08 (15 munud)

 
•        Dadl am y Rheolau Sefydlog newydd arfaethedig (60 munud)



 
•        Dadl am Adolygiad y Pwyllgor Cyfiawnder Cymdeithasol ac 
Adfywio ar Ddigartrefedd ymhlith Pobl Ifanc (60 munud)

 
•        Y ddadl fer (30 munud)  

 
 
Dydd Mawrth 13 Chwefror 2007
 

•        Cwestiynau i Brif Weinidog Cymru (45 munud)   

•        Y Datganiad Busnes (10 munud)

•        Cynnig i gymeradwyo o dan Reol Sefydlog 24.25 (1 munud) 
 

Ø      Rheoliadau Cyfrifon ac Archwilio (Cymru) (Diwygio) 2007 
Gwneir y Rheoliadau hyn i ddiwygio Rheoliadau Cyfrifon ac 
Archwilio (Cymru) (Diwygio) 2005 er mwyn adlewyrchu'r newid 
sylweddol o safbwynt cyfrifydda ar gyfer y flwyddyn sy'n diweddu 
ar 31 Mawrth 2007. Byddant yn ei gwneud hi'n ofynnol i 
awdurdodau lleol gwblhau gwahanol ddatganiadau cyfrifyddol ac 
mae eisoes wedi'i adlewyrchu yn y Datganiad o'r Arfer a 
Argymhellir: Cod Ymarfer ar gyfer Cadw Cyfrifon Awdurdodau 
Lleol yn y Deyrnas Unedig a gyhoeddwyd ar 15 Mehefin 2006. Mae'r 
Datganiad o'r Arfer a Argymhellir yn nodi'r drefn gyfrifydda a'r 
datgeliadau ar gyfer holl drafodion arferol awdurdod lleol ac yn 
nodi'r arferion cyfrifydda priodol sy'n ofynnol ar gyfer y 
Datganiadau Cyfrifon, yn unol ag adran 21(2) Deddf Llywodraeth 
Leol 2003. Mae'r newidiadau yn cynnwys sefydlu Cyfrif Incwm a 
Gwariant yn lle'r Cyfrif Refeniw Cyfun, Datganiad o Gyfanswm yr 
Enillion a'r Colledion Cydnabyddedig yn lle'r Datganiad o'r Holl 
Symud yn y Cronfeydd Wrth Gefn a Mantolen yn lle'r Fantolen 
Gyfunol.

 
Bydd y gwelliant i Reoliadau 2005 yn sicrhau eu bod yn cydategu'r 
Datganiad o'r Arfer a Argymhellir pan ddaw awdurdodau i gwblhau'r 
cyfrifon blynyddol ar ddiwedd y flwyddyn ariannol.
 
Ø      Cynnig i gymeradwyo Rheoliadau Hylendid Bwyd (Cymru) 
(Diwygio) 2007



 
Mae'r Rheoliadau hyn yn diwygio Rheoliadau Hylendid Bwyd (Cymru) 
(Diwygio) 2006 drwy ddiweddaru'r diffiniadau ar gyfer rhai 
Offerynnau Cymunedol y cyfeirir atynt yn y Rheoliadau hynny. 
Darperir pwerau gorfodi mewn perthynas â Rheoliadau Hylendid 
Bwyd yr UE a'r darnau cysylltiedig o ddeddfwriaeth weithredol a 
throsiannol.

 
•        Cynnig i Gymeradwyo Gorchymyn y Pwyllgor Cyflogau 
Amaethyddol (Cymru) 2007 (15 munud) 

 
Mae'r Gorchymyn hwn yn lleihau nifer y Pwyllgorau Cyflogau 
Amaethyddol a'r Pwyllgor Cynghori ar Anheddau Amaethyddol o 
chwech, fesul sefydliad, i un. Y mae hefyd yn diwygio'r Gorchymyn 
Pwyllgorau Cyflogau Amaethyddol (Ardaloedd) 1974. 

 

•        Cynnig i gymeradwyo Gorchymyn Cynulliad Cenedlaethol 
Cymru (Dyddiad Cyfarfod Cyntaf y Cynulliad sydd wedi ei 
Gyfansoddi yn ôl Deddf Llywodraeth Cymru 2006) 2007 (15 
munud) 

 
Mae'r Gorchymyn hwn yn pennu dyddiad cyfarfod cyntaf Cynulliad 
Cenedlaethol Cymru sydd wedi ei gyfansoddi yn ôl Deddf 
Llywodraeth Cymru 2006, yn dilyn etholiadau'r Cynulliad ym mis Mai 
2007.

 

•        Slot wedi'i gadw ar gyfer is-ddeddfwriaeth (50 munud) 

 
•        Dadl wedi'i henwebu gan Blaid Geidwadol Cymru (45 munud)

 
•        Dadl am Adroddiad Blynyddol Comisiynydd Gwasanaeth Iechyd 
Cymru (30 munud)

•        Cynnig i ethol aelod ar Gyngor Partneriaeth Llywodraeth Leol 
(un munud) 

 
•        Cwestiynau i Brian Gibbons, y Gweinidog dros Iechyd a 
Gwasanaethau Cymdeithasol (30 munud)

 
•        Cwestiynau i Alun Pugh, y Gweinidog dros Ddiwylliant, y 
Gymraeg a Chwaraeon (30 munud)

 
•        Cwestiynau i Bwyllgor y T (5 munud)

 
Cynnig i drafod y ddwy eitem a ganlyn gyda'i gilydd, ond gan gynnal 
pleidlais ar wahân (10 munud) 
 
 

•        Cynnig i gymeradwyo Rheoliadau Comisiynydd Pobl H•n Cymru 
(Penodi) 2007
Mae'r Rheoliadau hyn yn pennu'r trefniadau ar gyfer penodi'r 
Comisiynydd ac ar gyfer cyfnod y swydd, ynghyd â'r rhesymau dros 
ryddhau'r Comisiynydd o'i swydd yn gynnar.  Maent hefyd yn pennu 
bod yn rhaid ystyried barn pobl h•n yn ystod y broses benodi.
 
 
 
 
•        Cynnig i gymeradwyo Rheoliadau Comisiynydd Pobl Hyn Cymru 
(Penodi) 2007
Mae'r Rheoliadau hyn yn rhoi'r p•er i'r Comisiynydd archwilio 
achosion pobl h•n penodol yng Nghymru, ynghyd â'r p•er i roi 
cymorth, gan gynnwys cymorth ariannol, i berson h•n sy'n cwyno am 
gyrff penodol yng Nghymru neu sy'n anfon sylwadau atynt. Maent 
hefyd yn pennu'r trefniadau y mae'r Comisiynydd i'w gwneud o 
safbwynt ei berthynas â phobl h•n yng Nghymru, ynghyd â'r 



trefniadau a fydd yn gymwys i adroddiadau'r Comisiynydd. 
 
 

Cynnig i drafod y ddwy eitem a ganlyn gyda'i gilydd, ond gan gynnal 
pleidlais ar wahân (10 munud) 

 
•        Cynnig i gymeradwyo Rheoliadau Awdurdodau Lleol 
(Trefniadau Amgen) (Cymru) 2007

 
Mae'r Rheoliadau hyn yn pennu swyddogaethau awdurdodau lleol nad 
ydynt i fod yn gyfrifioldeb i fwrdd, nad oes angen iddynt fod yn 
gyfrifoldeb i fwrdd neu nad ydynt i fod yn swyddogaethau i fwrdd yn 
unig (neu swyddogaethau gweithredol ar gyfer awdurdodau sydd â 
threfniadau gweithrediaeth). Maent hefyd yn cyflwyno diwygiadau i 
swyddogaethau awdurdodau lleol, yn arbennig y rheini sy'n 
gweithredu trefniadau amgen. Mae'r Rheoliadau hyn yn 
cydgyfnerthu'r Rheoliadau a wnaed yn flaenorol drwy ddisodli a 
dirymu Rheoliadau Awdurdodau Lleol (Trefniadau Amgen) (Cymru) 
2001 fel y'u diwygiwyd. Byddant yn galluogi i gyfrifoldebau gael eu 
rhannu'n well a mwy o hyblygrwydd i lywodraeth leol. Bydd cyfuno 
rheoliadau technegol o'r fath yn rhoi dogfen gyfeirio haws ei 
defnyddio i awdurdodau lleol.

Gwneir y Rheoliadau hyn ar y cyd â Rheoliadau Awdurdodau Lleol 
(Trefniadau Gweithrediaeth) (Swyddogaethau a Chyfrifoldebau) 
(Cymru) 2007 sy'n cyflwyno diwygiadau i swyddogaethau awdurdodau 
lleol sy'n gweithredu trefniadau gweithrediaeth.

 

•        Cynnig i gymeradwyo Rheoliadau Awdurdodau Lleol 
(Trefniadau Gweithrediaeth) (Swyddogaethau a Chyfrifoldebau) 
(Cymru) 2007  

Mae'r Rheoliadau hyn yn pennu swyddogaethau awdurdodau lleol nad 
ydynt i fod yn gyfrifioldeb i weithrediaeth neu nad oes angen iddynt 
fod yn gyfrifoldeb i weithrediaeth neu nad ydynt i fod yn 
swyddogaethau i weithrediaeth yn unig (neu swyddogaethau bwrdd 
ar gyfer awdurdodau sydd â threfniadau amgen). Maent hefyd yn 



cyflwyno diwygiadau i swyddogaethau awdurdodau lleol, yn arbennig 
y rheini sy'n gweithredu trefniadau gweithrediaeth. Mae'r Rheoliadau 
hyn yn cydgyfnerthu'r Rheoliadau a wnaed yn flaenorol drwy ddisodli 
a dirymu Rheoliadau Trefniadau Amgen Awdurdodau Lleol 
(Swyddogaethau a Chyfrifoldebau) (Cymru) 2001 fel y'u diwygiwyd. 
Byddant yn galluogi i gyfrifoldebau gael eu rhannu'n well a mwy o 
hyblygrwydd i lywodraeth leol. Bydd cyfuno Rheoliadau technegol o'r 
fath yn rhoi dogfen gyfeirio haws ei defnyddio i awdurdodau lleol.

Gwneir y Rheoliadau hyn ar y cyd â Rheoliadau Awdurdodau Lleol 
(Trefniadau Amgen) (Cymru) 2007 sy'n cyflwyno diwygiadau i 
swyddogaethau awdurdodau lleol sy'n gweithredu trefniadau amgen.
 
 
•        Slot wedi'i gadw ar gyfer is-ddeddfwriaeth (50 munud)

 
•        Cynnig i ddirprwyo swyddogaethau o dan Ddeddf Gwahaniaethu 
ar sail Anabledd i Brif Weinidog Cymru (15 munud)

 
•        Cynnig i ddirprwyo swyddogaethau o dan Orchymyn Cynulliad 
Cenedlaethol Cymru (Trosglwyddo Swyddogaethau) 2006 i Brif 
Weinidog Cymru (15 munud)

 
•        Y ddadl fer (30 munud) 

